
АБАЙ УНИВЕРСИТЕТІНДЕ ҚАБЫЛДАУ КОМИССИЯСЫ 

ӨЗ ЖҰМЫСЫН БАСТАДЫ
2025-2026 оқу жылына арналған талапкерлерді қабылдау науқаны аясында Абай атындағы Қазақ 

ұлттық педагогикалық университетінің қабылдау комиссиясы өз жұмысын ресми түрде бастады.
Іс­шараның ашылу салтанатына Абай атындағы 

ҚазҰПУ Басқарма төрағасы – ректор Болат Тілеп 
қатысып, талапкерлер мен олардың ата­аналарына 
ізгі тілегін білдірді. Ол өз сөзінде университеттің 
педагогикалық білім беру саласындағы көшбасшы 
оқу орны екенін атап өтіп, мұнда сапалы білім беруге, 
заманауи инфрақұрылым мен кәсіби оқытушылар 
құрамына, сондай­ақ студенттердің жан­жақты 
дамуына барлық жағдай жасалғанын жеткізді. 
Сонымен қатар ректор Қабылдау комиссиясында 
жұмыс істеп жатқан техникалық хатшылардың жұмыс 
кабинеттерін аралап, олардың жұмыс барысымен 
танысты.

Қабылдау комиссиясының ашылу салтанаты 
қызықты әрі ерекше форматпен басталды. Талапкер­
лерге құрмет көрсету мен жағымды атмосфера қа­
лыптастыруға бағытталған дәстүрлі іс­шара бүгін де 
өз жалғасын тапты. Оқу ордасына құжатын тапсыруға 
ең алғаш болып келген талапкерге университет 
атынан имидждік сыйлықтар табысталды.

Салтанатты іс­шара барысында викториналық 
сұрақтар қойылып, дұрыс жауап берген қатысушы­
ларға арнайы сыйлықтар үлестірілді. Бұл – талап­
керлер мен олардың ата­аналарына оң көңіл күй 
сыйлап, университетке деген қызығушылықты 
арттыра түсті.

Бүгінде қабылдау комиссиясының құрамында 
университеттің тыныс­тіршілігін жақсы білетін, бел­
сенді және жауапкершілігі жоғары студенттерден 
құралған 18 ерікті жұмыс істеуде. Олар талапкерлер 
мен ата­аналарға кеңес беріп, құжат тапсыру бары­
сындағы бағыт­бағдар көрсету, техникалық көмек 
көрсету сияқты маңызды міндеттерді атқаруда. 
Сонымен қатар, құжат тапсырушылар мен ата­
аналар үшін ыңғайлы орталар – ақпараттық кеңсе, 
консультациялар, электрондық кезек, Back­offi  ce 
қызметі ұйымдастырылған. Қабылдау комиссиясы 
құжаттарды онлайн (университеттің виртуалды 
қабылдау платформасы) және оффлайн түрде 
қабылдайды.

Университеттің қабылдау үдерісі ашық және 
цифрландырылған жүйе бойынша жүзеге асырылып 
отыр. Мұндай формат – жоғары білім беру сапасын 
арттыру, талапкерлерге қолайлы орта қалыптастыру 
және халықаралық стандарттарға сай жұмыс 
жүргізудің жарқын үлгісі.

Айта кетейік, қабылдау комиссиясы 25 маусым мен 
25 тамыз аралығында жұмыс істейді.

�����������Ó�¾�É�Ù�”�¾�Î�¾�É�Ù�”���Î�Ã�Ç�Ð�Æ�Ë�Á�J�Ë�Â�Ã���Š�¾�Å�¾�”�Ï�Ð�¾�Ë�Ë�Ù�˜���œ�Å�Â�J�È��

�����Ä�Ì�“�¾�Î�Ù���Ì�”�Ñ���Ì�Î�Ë�Ù�Ë�Ù�˜���”�¾�Ð�¾�Î�Ù�Ë�Â�¾

Қазақстан халқы Ассамблеясы

АНАЛАР КЕҢЕСІ МҮШЕЛЕРІ ҚАРА ШАҢЫРАҚҚА АРНАЙЫ КЕЛДІ
Қазақстан халқы Ассамблеясының Аналар кеңесі мүшелері және республикадағы ҚХА ка-

федралары «Шаңырақ» бірлестігінің өкілдері Абай атындағы Қазақ ұлттық педагогикалық 
университетінде болды.

 Абай атындағы ҚазҰПУ саясаттану және әлеуметтік-философиялық пәндер кафедрасының ұй-
ымдастыруымен өткен іс-шара қонақтарын университет ректорының Аппарат басшысы Жанатбек 
Ішпекбаев қарсы алды. Шара барысында қонақтар университет мұражайымен танысты. 

Іс-шара барысында академиялық қызмет жөніндегі проректор Бану Нарбекова аналар кеңесі 
мүшелерін университеттің тәрбие мен білім саласындағы жаңалықтарымен таныстырды.

Бұл кездесулер тек ғылыми-практикалық тәжірибе алмасу ғана емес, сонымен қатар ұлттық 
бірегейлікті сақтау мен дамытудың берік негізі. Қазақ білімінің қара шаңырағы аталатын Абай 
университетінде ұйымдастырылып отырған бүгінгі іс-шара – осы мақсат жолындағы жарқын қа-
дам ретінде есте қалды. 

Ел бірлігін, ұлттар арасындағы татулық пен келісімді насихаттап келе жатқан Қазақстан халқы Ас-
самблеясы еліміздің дамуына, қоғамдық келісім мен ұрпақтар сабақтастығын сақтауға сүбелі үлес 
қосып келеді. Осы жолда Аналар кеңесінің 
рөлі ерекше. Ана – ұлттық тәрбиенің діңгегі, 
мейірім мен парасаттың иесі. «Шаңырақ» 
бірлестігі мен Ассамблея кафедралары ара-
сындағы ынтымақтастық – білім мен тәрби-
ені, руханият пен мәдениетті тоғыстырған 
маңызды алаң.

Осы басқосуға ықпал еткен Қазақстан 
Республикасы ҚХА мүшелеріне, Алматы қа-
ласындағы «Достық» үйіне, жетекшісі Нұр-
сәуле Алтековаға және Наталья Калашнико-
ваға алғысымызды білдіреміз.

РЕЙТИНГ

Abai University тұрақты даму мақсаттарына берік 
ұстанымын растай отырып, БҰҰ-ның Тұрақты даму 
мақсаттарын (SDGs) іске асыруға қосқан үлесі бойынша 
әлемнің 130 елінен және аумағынан 2 526 университетті 
қамтитын Times Higher Education Impact Rankings 2025 
халықаралық рейтингіне қатысуда.

 2025 жылғы 18 маусымда жарияланған нәтижелерге сәйкес, 
университет Қазақстанның жоғары оқу орындары арасында 
алғашқы үштікке еніп, әлемнің ең үздік 1001-1500 қатарынан 
орын алды.

Рейтингтің жаңа шығарылымында Abai University бірқатар 
маңызды бағыттар бойынша айтарлықтай ілгерілеу көрсетті. 
«Гендерлік теңдік» (SDG 5) санатында университет өз 
позициясын 100 орынға жақсартты. Бұл бағытта әйелдердің 
құқықтары мен мүмкіндіктерін кеңейту, білімге тең 
қолжетімділік және жоғары оқу орнындағы гендерлік саясат 
сияқты көрсеткіштер бағаланады.

Университетті басқару тиімділігі, мемлекеттік 
құрылымдармен өзара іс-қимыл, сондай-ақ құқық, әділет және 
азаматтық басқару салаларында жұмыс істейтін түлектердің 
үлесі ескерілетін «Бейбітшілік, әділдік және тиімді институттар» 
(SDG 16) санатында университет 200 позицияға көтерілді.

Бұл нәтижелер Abai University-дің даму деңгейінің жоғары 
екенін, әлеуметтік жауапкершілігі мен Қазақстанда және 
жаһандық деңгейде тұрақты дамуға қосып жатқан стратегиялық 
үлесін айқын көрсетеді.

Баспасөз қызметі.

�����Z�[�u�e�^�Z�m���d�h�f�b�k�k�b�y���f�_�d�_�g�`�Z�c�u��
�����:�e�f�Z�l�u���©�Z�e�Z�k�u�����¨�Z�a�u�[�_�d���[�b���d�»�r�_�k�•����������
�����;�Z�c�e�Z�g�u�k���l�_�e�_�n�h�g�^�Z�j�u����������������������������
�����&�D�O�O���h�j�l�Z�e�u�¥�u����������������������������

2025/2026 оқу жылында Абай атындағы Қазақ ұлттық 
педагогикалық университетіне оқуға түсуші талапкерлер назарына!

Құрметті талапкерлер!
Абай атындағы ҚазҰПУ­ға ақылы негізде оқуға қабылдау және грант конкурсына қатысу 

үшін қажетті шекті балдар жарияланды.

Барлық ақпаратпен төмендегі байланыс арналарымыз арқылы таныса аласыз:
 Мемлекеттік білім гранты конкурсына құжат қабылдау
­ 2025 жылы 13 ­ 20 шілде мемлекеттік білім гранты конкурсына құжат қабылдау;
­ Қосымша ақпарат алу үшін университеттің ресми сайты: abiturient.abaiuniversity.edu.kz

● Дүйсенбі ­ жұма: 09:00 ­ 19:00.
● Сенбі: 09:00 ­ 18:00.

Абай атындағы Қазақ ұлттық педагогикалық 
университетінде «Педагогикалық білім беруді 
дамытудың жаңа бағыттары: инклюзия, сапа, 
ұлттық контекст» тақырыбында «Педагогикалық 
ғылымдар» білім беру саласындағы Республикалық 
Оқу-әдістемелік бірлестігінің кеңейтілген мәжілісі 
өтті.

Іс-шараға Қазақстан Республикасы Парламенті Мәжілісінің 
депутаты, әлеуметтік-мәдени даму комитетінің мүшесі Екатерина 
Смолякова, «Болат Өтемұратов» қорының директоры Айнұр 
Қарбозова, «Ерекше бақыт» қоғамдық қорының директоры Алия 
Абдибаитова, Қазақстандық қолданбалы талдау мамандары 
қауымдастығының президенті Жанат Ахметова, «Болашақ» 
корпоративті қорының мінезқұлық аналитигі Асия Кизатова мен 
Zoom платформасы арқылы Қазақстан Республикасы Оқу-ағарту 
бірінші вице-министрі Майра Мелдебекова, Ғылым және жоғары 
білім министрлігінің Жоғары және жоғары оқу орнынан кейінгі 
білім комитеті төрағасының орынбасары Гульжан Джарасова 
және үкіметтік емес ұйымдардың жетекшілері, халықаралық 
сарапшылар мен білім саласының мамандары, сондай-ақ 
Абай университетінің Басқарма басшылығы, профессорлық-
оқытушылар құрамы қатысты.

Шараны Абай атындағы ҚазҰПУ-дың Басқарма төрағасы-
Ректоры Болат Тілеп ашып, алғы сөзінде:

«Қазақстан Республикасының Президенті Қасым-Жомарт 
Тоқаев инклюзивті құндылықтарды қоғамға енгізуге ерекше 
назар аударады. Білім алуда ерекше қажеттіліктері бар 

тұлғалардың құқықтарын жүзеге асыру бойынша кешенді 
қолдауды реттейтін жаңа заң әзірлеуді тапсырды. Осы 
тапсырмалар аясында психологиялық-педагогикалық қолдау-
ды ұйымдастыруда, диагностикалауда, нормативтік-құқықтық 
базада оң өзгерістер байқалады. Қазақстанның көптеген 
аймақтарында қолдау көрсету ұйымдары кеңейіп келеді. 
Білім алуда ерекше қажеттілігі бар балаларды жалпы білім 
беру ортасына қосудың оң тәжірибесі де бар. Бүгінгі іс-шара – 
еліміздің педагогикалық білім беру жүйесінің болашағы үшін 
аса маңызды. Жаһандану, цифрландыру, әлеуметтік инклюзия 
сияқты заманауи сын-қатерлер бізден жаңа көзқарасты, ұлттық 
құндылықтар мен жаһандық үрдістердің үйлесімін талап етеді. 
Осы орайда, педагогикалық білім беруді жаңғырту – еліміздің 
болашақ ұрпағын тәрбиелеудегі негізгі басымдықтардың бірі», 
– екенін атап өтті.

Бүгінгі кездесудің басты мақсаты – білім беру жүйесіндегі 
басымдықтар мен қазіргі заманғы сын-қатерлерді ескере 
отырып, педагогикалық білім беруді стратегиялық жаңғыртуға 
арналды. Негізгі назар инклюзивтілік қағидаттарын енгізу, 
педагог кадрларды даярлау сапасын арттыру және ұлттық 
құндылықтарды білім беру процесіне енгізу мәселелеріне 
аударылды.

 Жиын үш негізгі бағыт бойынша ұйымдастырылды: инклюзив-
ті білім беру ортасын қалыптастыру; білім беру саласындағы 
ғылыми зерттеулер жүргізу; психологиялық-педагогикалық 
қолдау көрсету.

Отырыста педагогикалық білім беруді дамыту тұжырым-
дамасын іске асыру, ұлттық контекстті ескере отырып білім 
сапасын арттыру стратегиялары мен тетіктері, сондай-
ақ инклюзивті білім берудегі инновациялық тәсілдер мен 
технологиялар – ресурстық орталықтар, цифрлық шешімдер 
және қолжетімді білім беру бағдарламалары қаралды.

Жиында «SoileApp» бағдарламасының әзірлеушілері, инклю-
зивті білім беру саласындағы халықаралық сарапшылар 
мен қоғамдық қорлардың жетекшілері сөз сөйлеп, өз тәжі-
рибелерімен бөлісіп, педагогикалық білім беруді жетілдіру 
жолындағы өзекті мәселелерді талқылады.

Отырыс соңында қатысушылар өз ұсыныстары мен пікірлерін 
ортаға салып, педагогикалық білім беру сапасын арттыру және 
инклюзияны одан әрі дамыту бағытындағы нақты қадамдарды 
белгіледі.

Бұл бастама елдегі білім сапасын арттыруға және инклюзивті 
ортаны нығайтуға ықпал ететініне сенім мол.

Болат ЖҰМЫНҰЛЫ.

ТҮЛЕКТЕРГЕ ДИПЛОМ ТАБЫСТАУ 
РӘСІМІ БАСТАЛДЫ

талдау департаментінің директоры Нұржамал 
Ошанова; «Педагогикалық жоғары оқу орын-
дарында білім беру сапасын қамтамасыз ету 
және аккредитация: ұлттық стандарттар мен 
заманауи тәсілдер». Баяндамашы: Инсти-
туционалдық тиімділік кеңсесінің басшысы 
Жанна Габбасова.

Жазғы мектеп алдағы күндері «EdTalks: 
декандардан білім берудегі заманауи үрдістер» 
атты форматпен факультет декандары мен 
институт директоры өз тәжірибелерімен 
бөлісуде жалғасын табады.

Бұл мектеп – білім мен тәжірибе алмасуға, 
жаңа идеялармен бөлісуге және кәсіби бай-
ланыстар орнатуға арналған бірегей алаң.

Барша қатысушыларға сәттілік, жемісті жұ-
мыс және қызықты сәттер тілейміз!  

Айгүл БІТІБАЕВА.

Абай атындағы Қазақ ұлттық педагоги-
калық университетінің студенттері 2025-
2026 оқу жылында «Заң мен тәртіп» жаңа 
Minor бағдарламасы бойынша білім алады.

Мемлекет басшысы Қасым-Жомарт Тоқаев 
құқық қорғау органдарының кеңейтілген алқа 
мәжілісінде:

«Заң – әр адамның құқығы мен бостандығы-
ның қорғаны. Біз осы ақиқатты терең түсінетін 
азаматтық және мәдени орта қалыптастыруы-
мыз қажет», - деп атап өткен болатын.

Президент қойған міндетті орындау мақса-
тында оқу ордасында жаңа бағдарлама іске 
қосылды.

Аталған бағдарлама студенттердің құқықтық 
сауаттылығын арттыруға, азаматтық жауапкер-
шілігін қалыптастыруға, құқық бұзушылықтар 
мен қоғамға жат әрекеттердің алдын алуға, 

ҚазҰПУ ҮШЖАҚТЫ КЕЛІСІМ ЖАСАСТЫ
Шетел азаматтарының акаде-

миялық ұтқырлығын кеңейту және 
халықаралық ынтымақтастық-
ты одан әрі дамыту мақсатында 
Абай атындағы Қазақ ұлттық 
педагогикалық университеті Қы-
тайдың Liaoning HZ Education 
Technology Co., Ltd компаниясымен 
және International Education Agency 
халықаралық білім беру агентті-
гімен үшжақты келісімге қол қойды.

Бұл келісім Қытай мен басқа да 
елдерден келген шетелдік студенттерді 
Абай атындағы ҚазҰПУ­ға магистра­
тура және докторантура білім беру 
бағдарламалары бойынша оқуға тарту үшін қолайлы жағдайлар жасауға бағытталған.

Ынтымақтастық аясында тараптар университеттің білім беру бағдарламаларын шетелде 
насихаттау, кәсіби бағдар беру іс­шараларын ұйымдастыру, шетелдік талапкерлерге 
кеңес беру және оларды оқуға түсу мен оқу барысының барлық кезеңдерінде сүйемелдеу 
бойынша бірлесіп жұмыс істеуге уағдаласты.

Аталған келісімге қол қою Абай атындағы ҚазҰПУ­дың заманауи ғылыми­білім беру 
орталығы ретінде халықаралық беделін нығайту жолындағы маңызды қадам болып 
табылады. Университет алдағы уақытта да халықаралық әріптестікті кеңейтіп, мәдени 
және академиялық алмасуды дамытуға, сондай­ақ Қазақстанда шетелдік студенттердің 
білім алуына қолайлы жағдайлар жасауға ниетті.

Самат СҮЙІНЖАНОВ.

ПЕДАГОГИКАЛЫҚ БІЛІМ БЕРУДІҢ ЖАҢА БАҒДАРЛАМАСЫ

25 маусымда Абай атындағы Қазақ ұлттық педагоги-
калық университетінде 2024-2025 оқу жылының бітіруші 
түлектеріне арналған салтанатты диплом табыстау 
рәсімі басталды.

Бүгін Тарих және құқық факультетінің 350 білім алушысы 
университет қабырғасынан түлеп ұшып, бакалавр дәрежесін 
иеленіп отыр.

Салтанатты шараның шымылдығы университеттің акаде-
миялық қызмет жөніндегі проректоры Бану Нарбекованың 
құттықтау сөзімен ашылды. Шараға университет басшылығы, 
профессорлық-оқытушылар құрамы, бітіруші түлектер мен 
ата-аналар және қадірлі қонақтар қатысты.

Салтанатты жиын барысында ҚР Ғылым және жоғары білім 
министрі Саясат Нұрбектің университет түлектеріне арналған 
бейнеқұттықтауы көрсетіліп, бітіруші түлектерге жүрекжарды 
тілегі жолданды.

Сонымен қатар, оқу озаттары мен қоғамдық жұмыстарға 
белсене араласқан, университеттің өзін-өзі басқару студенттік 
ұйымның дамуына үлес қосқан бірқатар түлек университет рек-
торының Алғыс хатымен марапатталды. Шара барысында әр-
бір түлекке ректор атынан Абай Құнанбаевтың «Қара сөздер» 
жинағы естелік ретінде табыс етілді.

Айта кетейік, биыл Абай атындағы Қазақ ұлттық педагогика-
лық университетін 4 239 болашақ маман тәмамдайды. Алдағы 
күндері Дене шынықтыру және бастапқы әскери дайындық 
факультеті, Өнер факультеті, Математика, физика және инфор-
матика факультеті, Жаратылыстану және география факультеті, 
Педагогика және психология факультеті, Филология факультеті 
мен Сорбонна-Қазақстан институтының түлектеріне арналған 
диплом табыстау рәсімдері өтетін болады.

Баспасөз қызметі.

АБАЙ УНИВЕСИТЕТІНДЕ «ЖАЗҒЫ МЕКТЕП – 2025» ӨЗ ЖҰМЫСЫН БАСТАДЫ
16 маусымда Абай атындағы Қазақ 

ұлттық педагогикалық университетінде 
профессор-оқытушылар құрамына арналған 
«Жазғы мектеп - 2025» өз жұмысын бастады. 
Жазғы мектептің алғашқы күні «Заманауи 
білім: жаңашылдықтар мен мүмкіндіктер» 
атты сессиямен ашылды.

Жазғы мектеп жұмысына Абай университеті-
нің академиялық қызмет жөніндегі проректо-
ры Бану Нарбекова, Академиялық мәселелер 
жөніндегі департамент директоры Хайрулла 
Жанбеков, Білім беру бағдарламаларын 
талдау департаментінің директоры Нұржамал 
Ошанова, факультет декандары, кафедра 
меңгерушілері мен профессор-оқытушылар 
құрамы қатысты.

Сессия аясында келесі өзекті тақырыптар 
бойынша мазмұнды баяндамалар ұсынылды: 
«Академиялық еркіндік – жоғары оқу орнының 
бәсекеге қабілеттілігі мен орнықты даму 
факторы ретінде». Баяндамашы: академиялық 
қызмет жөніндегі проректор Бану Нарбекова; 
«Нормативтік актілердің білім беруді дамытуға 
әсері. Баяндамашы: Академиялық мәселелер 
жөніндегі департамент директоры Хайрулла 
Жанбеков; «Жасанды интеллект және білім беру 
бағдарламаларының педагогикалық дизайны». 
Баяндамашы: Білім беру бағдарламаларын 

сондай-ақ жеке тұлғаның құқықтары мен бо-
стандықтарын құрметтеуге тәрбиелеуге бағыт-
талған.

Бүгінгі таңда жастардың бойында заңды құр-
меттеу мен қоғам алдындағы жауапкершілікті 
сезіну мәдениетін орнықтыру - білім беру жүй-
есінің маңызды міндеттерінің бірі.

 «Заң мен тәртіп» Minor бағдарламасы уни-
верситеттің барлық білім беру бағдарламалары 
аясында енгізіледі.

 Бұл бастама пәнаралық құзыреттер мен ұлт-
тық негіздегі құқықтық білім берудің мазмұ-
нын тереңдетуге мүмкіндік береді. Сонымен 
қатар жастардың құқықтық және этикалық ой-
лау қабілеттерін дамытып, оларды заманауи 
құқықтық кеңістікте жүйелі әрекет етуге бейім-
дейді.

Баспасөз қызметі.

СТУДЕНТТЕР ЖАҢА MINOR БАҒДАРЛАМАСЫ 
БОЙЫНША БІЛІМ АЛАДЫ

«ШОУДАУН» 
РЕСПУБЛИКАЛЫҚ ТУРНИРІ
Абай атындағы Қазақ ұлттық педагогикалық 

университетінде Әлеуметтік және жастар саяса-
ты жөніндегі департаменті жастар ісі жөніндегі 
бөлімнің ұйымдастыруымен «Шоудаун» Респу-
бликалық IV ашық турнирі өтті.

Турнирге еліміздің әр өңірінен келген коман-
далар қатысып, ерекше тартысты ойын көрсетті. 
Нәтижесінде:

І орын – Шымкент қаласының командасы;
ІІ орын – Қостанай қаласының командасы;
ІІІ орын – Алматы қаласының командасы 

иеленді.
Жеңімпаздарға марапаттарды Абай атын-

дағы ҚазҰПУ әлеуметтік даму жөніндегі про-
ректоры Мақсат Жақау, Шоудаун Қазақстан Фе-
дерациясының президенті Марат Қожахметов, 
сондай-ақ Алматы қаласы Медеу аудандық мә-
дениет және тілдерді дамыту бөлімінің басшы-
сы Айдар Еркінұлы табыстады.



Абай атындағы Қазақ ұлттық педа-
гогикалық университетінде қазақ-
тың ұлы ақыны, ғұлама ойшыл Абай 
Құнанбайұлының 180 жылдығына орай, 
Абай ескерткішіне тағзым етіп, гүл 
шоқтарын қою рәсімі өтті.

Абай Құнанбайұлының 180 жылдығын 
кеңінен атап өту арқылы оның рухани мұрасын 
насихаттау, жас ұрпаққа «Толық адам» ілімін 
терең түсіндіру, ұлттық тәрбие мен рухани 
жаңғыру құндылықтарын дәріптеу мақсатында 
ұйымдастырылған шараға белгілі ғалым, қоғам 
қайраткері, академик Оразалы Сабден, ақын, 
Халықаралық Алаш сыйлығының лауреаты, ҚР 
Ақпарат саласының үздігі, Мәдениет саласының 
үздігі Саят Қамшыгер, кино және театр актері, 
Қазақстанның еңбек сіңірген қайраткері Болат 
Әбділманов, университеттің академиялық 
қызмет жөніндегі проректоры Бану Нарбекова, 
Алматы қаласы жастар саясаты басқармасы-
ның басшысы Азиз Кажденбек, абайтанушы 
ғалымдар мен профессор-оқытушылар құрамы 
және студент жастар қатысты.

Сонымен қатар, салтанатты шара барысында 
Қазақстан Журналистер Одағының мүшесі, 
«Хәкім Абай» ұлттық тәрбие орталығының Бас 
ғылыми қызметкері, абайтанушы ғалым Жабал 
Шойынбеттің «Абайдың Толық адам ілімінің 
негіздері» кітабы мен «Ұлы Абаймен үндесу» 
жас ақындардың жыр жинағының тұсаукесері 
өтті. Сондай-ақ, «Абай дара, Абай дана қазақта» 
атты республикалық жастар мүшайрасының 
жеңімпаздары марапатталды.

Университеттің академиялық қызмет 

жөніндегі проректоры Бану Нарбекова 
құттықтау сөзінде: «Белгілі абайтанушы, 
филология ғылымдарының кандидаты Жабал 
Алшынбекұлы Шойынбет хәкім Абайдың 
даналығының қалыптасу және даму кезеңдерін 
ғылыми түрде жүйелеп, Абай мұрасының терең 
әрі жан-жақты зерттелуіне зор үлес қосып 
келеді. Абайдың «Толық адам» ілімін бүгінгі 
таным тұрғысынан абайтану саласындағы қол 
жеткен жетістіктерге сүйене отырып зерттеліп, 
жаңаша әрі тың ой-пікірлер айтуы еңбектің 
ғылыми ауқымын кеңейтіп, соны бағыттарын 
аша түскен. Барлықтарыңызды еліміздің 
рухани білімі мен заңғар ғылымына тағы бір 
қосылған хикметтің «Абайдың Толық адам 
ілімінің негіздері» кітабының қосылуымен 
құттықтаймын, өз зерттеушісімен оқырманын 
табуына бек сенімдіміз», – деді. Сондай-ақ, ол 
«Ұлы Абаймен үндесу» жас ақындардың жыр 
жинағына мектеп оқушылары, университет 
студенттері және жас ақындардың Абай 
рухымен үндескен жырлары жинақталғанын 
атап өтті.

Айта кетейік, 10 тамыз – ұлы ақын, ағартушы, 
қазақтың жазба әдебиетінің және әдеби тілінің 
негізін салушы Абай Құнанбайұлының туған 
күні. Ал бүгінгі Абай университетінде өткен 
тағылымды шарада Абай ілімін насихаттауға 
зор үлес қосып жүрген зиялы қауым өкілдері, 
ғалымдар мен шығармашыл жастар бас қо-
сып, ұлт болашағына рухани серпін беретін игі 
үрдістің жарқын үлгісін көрсетті.

Айбын МЕЙРАМ,
1 курс студенті.

СТУДЕНТТЕР АБАЙ ЕЛІНЕ 
САЯХАТ ЖАСАДЫ

Абайдың көркемдік, әлеуметтік гуманистік 
және дінге көзқарастары терең білінген 

еңбегі – қара сөздері. Абайдың қара сөздері 
(Ғақлия) – ұлы ақынның сөз өнеріндегі 
көркемдік қуатын, философиядағы даналық 
дүниетанымын даралап көрсететін классикалық 
стильде жазылған прозалық шығармасы. Жалпы 
саны қырық бес бөлек шығармадан тұратын 
Абайдың қара сөздері тақырыбы жағынан бір 
бағытта жазылмаған, әралуан болып келеді. 
Оның алты­жет іүлгісі қысқа болса, қайсы біреуі 
мазмұн, тақырып жағынан өзгешелеу, ауқым­
ды болып келеді. Абай өзінің қара сөздерінде 
шығарманың ажарына ғана назар аударып 
қоймай, оның тереңдігіне, логикалық мәніне зер 
салған. Сөйтіп көркемдік шеберлік пен ғылыми 
зердел іарқылы көркемдік сана мен фило­
софиялық сананы ұштастырады. Абайдың 
қара сөздеріндегі гуманистік, ағартушылық, 
әлеуметтік ойлары дін туралы пікірлерімен 
бірігіп, тұтас бір қазақ халқының философиялық 
концепциясын құрайды. Абайдың кара сөздері 
сондай­ақ жалпыадамзат баласына ортақ 
мұраға айналды.

Оның қара сөздерінің бірнешеуі ең алғаш 1918 
жылы Семейде шыққан «Абай» журналында 
жарық көрді. Кейіннен, Абайдың қара сөздері 
орыс, қытай, француз, т.б. көптеген әлем 
тілдеріне аударылды.

Заман бұрынғыдай болса, Абай алаштың 
атақты билерінің бірі болуы шүбәсіз. Біліммен 
би болып, жұрт билейтін заман өтіп, тасың 
(таспен) би болатын заманға қарсы туған. 
Білімі көптер жұрт билемей, малы көптер жұрт 
билейтін заманға қарсы туған. Абай жұрт алдына 
білімін салғанда, басқалар малын салған, 
жұрттың беті малға ауып, ел билігі Абай қолына 
еркін тимеген. "Білімнен мал артық болушы 
ма еді", – деп, Абай жұрттың онысына көнбей, 
таласқан. Сөйтіп, партия  алаңына кіріп кеткен, 
өнер, білімін партия ісіне салған. Білімінің 
қызығын жалғыз ғана Тобықтылар көріп, 
басқаларға пайдасы тимей, болыстыққа құмар 
көп қазақтың бірі болып, бәлки, сол күймен өліп 
те кетуі ықтимал еді. Қазақтың бағына, ондай 
болудан Құдай сақтаған. 80­ші жылдарда жер 
аударылып барған Михаэлис деген бір білімді 
кісімен, қазақ ғұрпындағы қағидаларды жиюға 
елге шыққан Гросс деген кісімен де жақын 
таныс болған. Бұлар Абайдікіне қонаққа келіп­
кетіп жүрген. Абайдың тегін адам емес екенін 
байқап, олар болыстықтан гөрі жақсырақ нәрсе 
бар екендігін Абайға сездірген. Абайдай зерек 
адамға жөн сілтесе, онан арғысын өзі іздейді.

Абайдың "Жетінші қара сөзінде" ұшырасатын 
"жанның тамағы" деген күрделі философиялық 
ұғым бар. Оны Абай біздің санамыздан тыс өмір 
сүретін объективті дүниенің санада сәулеленуі 
нәтижесіңде пайда болатын ғылым, білімнің 
жинақталған қоры ретінде қарайды.

Осы себептен де Абай: "... құмарланып, жиған 
қазынамызды көбейтсек керек, бұл жанның 
тамағы еді", – деп қайыра түсінік беріп отыр...

Абайдай ұстаз ақынның бұл "Жетінші қара 
сөзде" көздеген мақсаты адамның бойыңда 
туа пайда болатын жанқұмары арқылы өз 
ұрпағының санасына тек қана жанның пайдалы 
тамақтарын сіңдіру еді. Міне, Абайдың ағар­
тушылық көзқарасының тамыралған бір сала­
сының қайнар көзі осы жақта жатыр.

Абай бұл бағыттағы ойларын өзге сөзбен 
"Ғылым таппай мақтанба" тағы басқа өлеңде­
рінде айтқан. Мұнда ол "жанның тамағы туралы" 
ұғымды өз заманыны тұрғысынан келіп, "адам 
болу" үшін қажет көп керектермен ауыстырады. 
Ақын толық адам болу туралы өзінің жүйелі де 
қалыптасқан көзқарасының тезисін ұсынады. 

Адам болам десеңіз,
Бес нәрседен қашық бол, 
Бес нәрсеге асық бол, – деген жолдарында.

Ақынның бүкіл шығармаларындағы негізгі 
біртұтас тақырыпта өзекті идея болған. Абайдың 
пікірінше, ішкі рухани казынамыздың молығуы 
тікелей өзіміздің қолымыздағы іс. Осы реуішті 
пікір Абайдың "Он тоғызыншы қара сөзінде" де 
қайталанады. Абайдың дүниетанымы бойынша 
сананың, ақылдың пайда болуы күнделікті өмір 
тәжірибесінің нәтижесінен ғана туындайтын 
табиғи құбылыс. Соңдықтан да Абай "Он 
тоғызыншы қарасөзінде":

"Адам ата­анадан туғаңда есті болмайды: 
есітіп, көріп, ұстап, татып ескерсе, дүниедегі 
жақсы, жаманды таниды­дағы, сондайдан 
білгені, көргені көп болған адам білімді болады. 
Естілердің айтқан сөздерін ескеріп жүрген кісі 
өзі де есті болады... Сол естілерден есітіп 
білген жақсы нәрселерді ескерсе, жаман 
дегеннен сақтанса, соңда іске жарайды, сонда 
адам десе болады", – деп жоғарыдағы өлең 
үзіндісендегі ойын осы сөзіңде одан ары кеңіте 
отырып дамытатынын көруге болады.

Абайды публицист ретінде қарастырған 
ғалым­зерттеушілер, олар көп емес – 
саусақпен санарлық қана, негізінен қара 
сөздеріне тоқталып, солар жөніндегі пікірлері 
мен пайымдауларын білдірумен шектеледі. 
Мәселен, тамаша ғалым М.И.Фетисов 
«Национальное и жанровое своеобразие 
публицистики Абая Кунанбаева» деген 
мақаласында әңгімені «Абаю Кунанбаеву и 
по стилью цикл назидательных рассуждении 
под общим названием «Гаклия», деп әңгімені 
бірден қара сөздерден бастайды. Ол Абайдың 
публицистік сипатын ең алғашқылардың 
бірі болып ашып көрсетті. Әйткенмен, бұл 
ғалым Абайдың қоғамдық ой­пікірлерін 
білдіретін шығармаларына тек қара сөздерін 
ғана жатқызумен жаңсақтыққа ұрынды деп 
есептейміз. Аталған зерттеушінің еңбегінде 
Абай қара сөз жазбаса публицист болмас та 
еді деген пайымдаулар бой көрсетеді. Абайды 
публицист деп ең алғашқылардың бірі болып 
атап айтқан Х. Бекқожин де өз зерттеуіне қара 
сөздерді өзекетеді: «Стиль, идеялық мазмұны 
жағынан алғанда Абайдың қара сөздері – нағыз 
публицистикалы қшығарма» дейді ол. Біздіңше, 
осы пікірлердің барлығы да «Абай –публицист» 
деген анықтаманың толық дәйектемесі бола 
алмайтын сияқты.

«...Абайдың өз тұсындағы күнделікті өмір 
шындығына қолма­қол қатынасып, жәрдем 
етсем деген талабын көрсетеді. Өлеңдік 
шығармаларында өз заманының шындықтары 
мен қолма­қол байланысты болып, онысын 
іс етемін деген ақын, жаңағы қара сөзінде 
сол әлеуметтік, әкімшілік қалпына нақтылап 
араласқысы келеді», – дейді.

Бұл біздің Абай жаратылысынан публицист, 
оның ақындық құдіреті публицистік болмысынан 
бастау алады деген ойымызды нақтылай түседі.

Қорытындылай келе Абай, ең бірінші, – 
қазақ халқының жаны, ал оның «қарасөздері» 
әлем мен адамдар мағынасын ұғынудың 
құнды кітабына айналды. Абай үні ғасырлар 
өтсе де өзінің қуатты күшін жоғалтқан емес. 
«Рас, бұрынғы біздің ата­бабаларымыздың 
бұл замандағылардан білімі, күтімі, сыпайы­
лығы, тазалығы төмен болған, бірақ бұл 
замандағылардан артық екі мінезі бар екен... 
Аты аталып, аруақ шақырылған жерде аға­
йынға өкпе, араздыққа қарамайды екен, жа­
нын салысады екен... Бұлар да арлылық, на­
мыстылық, табандылықтан келеді», – деген 
Абай үні (Отызтоғызыншы қара сөз) ғасырдан 
артық уақыт өтсе де өзінің қуат­күшін жоғалт­
пай, тереңдігімен таңғалдырады.

Ақсәуле МАНКЕШ, 
педагогика ғылымдарының докторы,  профессор, 

Алмат  САЙНОВ,  Аружан МАНАП,
әлеуметтік педагогика және өзін өзі тану 

мамандығының  студенттері.

Абай –Абай –
публицистпублицист

Абай – 180!

ҰЛЫ АБАЙДЫҢ 180 ЖЫЛДЫҒЫНА АРНАЛДЫ

Абай атындағы ҚазҰПУ студенттері 
Абай Құнанбайұлының 180 жылдық 
мерейтойына орай Абай облысына 
танымдық сапармен барды.

Абай университетінің 50­ден астам 
белсенді білім алушысы Семейге «Абай 
еліне саяхат» жобасы арқылы сапар шегіп 
отыр. Студенттер М.Әуезов атындағы 
Оңтүстік Қазақстан университетінен барған 
білім алушылармен бірге екі күн бойы, 
арнайы экспедициялық топ құрамында 
Семей өңіріндегі тарихи жерлер мен 
музейлерді аралады.

Мәселен, 22 маусымда студенттер 
Шәкәрім университетінен бастап, Шәкәрім 
музейіне, Семейдегі Абайдың «Жидебай­
Бөрілі» мемлекеттік­тарихи мәдени және 

әдеби мемориалдық музей қорығына, 
Абай, «Ұстаз бен шәкірт» ескерткіштеріне, 
Невзоровтар отбасы атындағы бейнелеу 
өнері музейіне саяхат жасап, «Shakarim 
Quiz» интеллектуалды ойынына қатысты. 
Ал, 23 маусым күні Жидебай экскурсиясы 
басталды: студенттер Күшікбай кесенесіне, 
М.О.Әуезовтың Бөрілідегі музей­үйіне, 
Абайдың туған жері – Сырт Қасқабұлаққа, 
«Еңлік­Кебек» кесенесіне, Абай музей үйі 
мен Абай­Шәкәрім кесенелеріне сапар 
шекпек.

Шара аясында танымдық экскурсиялар­
дан бөлек білім алушылар үшін бірлескен 
кино көрсетілімдер, пікір алмасу кеш­
тері, қызықты ойындар мен тимбилдинг 
сессиялары ұйымдастырылады.

Баспасөз қызметі.



Абай университеті ұйымдастырған «Жазғы мектеп – 2025» шеңберінде Өнер 
факультетінің деканы, философия докторы (PhD) Карим Байгутов «Креативті 
индустриялар және көркем білім: Design Thinking-тен білім беру трансформация
сына дейін» тақырыбында дәріс оқыды.

тығыз байланысты. 
Бұл жоба 2025–2027 
жылдарға арналған «Жас 
ғалым» бағдарламасы 
аясындағы жас зерттеу­
шілерге арналған грант­
тық қаржыландыру кон­
курсы негізінде қолдау 
тапқан. Жобаның мақ- 
саты – көркемдік білім 
беруге арналған иннова­
циялық әдістемелерді 
әзірлеу.

Бұл әдістемелер қа­
зақтың көркемдік-мифо­
логиялық мұрасын – 
атап айтқанда, қазақ 
мифологиясы мен гра­
вюра өнерін (ксилогра­
фия, линогравюра, 
офорт және басқа 
да техника түрлері) 
– заманауи Design 
Thinking практикасымен 
ұштастыруды көздейді.

Надия ГУСМАНОВА.

Алматы қаласы студенттер 
үшін өмір сүруге және білім алуға 
қолайлы әлемдегі ең үздік қала-
лардың қатарына еніп, QS Best 
Student Cities 2026 халықаралық 
рейтингінде 91-орын алды. Бұл – 
Алматының аталған жаһандық 
рейтингке алғаш рет енуі.

Рейтинг қалалардың қауіпсіздігі, 
инфрақұрылым сапасы, өмір сүру 
мен білім алудың қолжетімділігі, ха­
лықаралық студенттер үшін тартым­
дылығы, жұмысқа орналасу мүм­
кіндіктері сияқты бірқатар маңызды 
параметрлерге негізделген. Алматы 
«өмір сүру мен оқудың қолжетімділі­
гі», «студенттік құрылымның әртүр­
лілігі», «қаланың студенттер үшін 
тартымдылығы» және «студент­
тердің пікірі» санаттары бойынша 
жоғары бағаланды.

Жаһандық рейтингтің үздік үшті­
гіне Сеул, Токио және Лондон енді. 
ТОП-10 құрамына сондай-ақ Герма­
ния, Франция, Швейцария, Австра­
лия және Австрия елдерінің қалала­
ры кірді. Орталық Азиядан үш қала 
танылды: Алматы (91-орын), Астана 
(127-орын) және Бішкек (138-орын).

Алматы - еліміздегі жоғары білім 
беру саласының басты орталықта­

рының бірі. Мұнда Қазақстанның ұлттық 
жетекші жоғары оқу орындары орна­
ласқан. Соның бірегейі Абай атындағы 
ҚазҰПУ - педагогикалық білім беру са­
ласында Қазақстан мен Орталық Азия 
бойынша көшбасшы университет.

Қазіргі таңда Алматыда талапкер­
лерді қабылдау науқаны белсенді жүр­
гізілуде. Халықаралық қауымдастық 
тарапынан қаламыздың жоғары баға­
лануы Алматыда білім алуға ниетті 
жастар үшін зор мотивация және үлкен 
мүмкіндік болмақ.

Баспасөз  қызметі.

АБАЙ УНИВЕРСИТЕТІНІҢ 
МАНСАП ОРТАЛЫҒЫ 

ҮЗДІКТЕР ҚАТАРЫНДА

Өскемен қаласы С.Аманжолов атындағы Шығыс 
Қазақстан университетінде республикалық Мансап 
орталықтарының дәстүрлі форумы өтті.

«Жаратылыстану-география» факуль- 
тетінің деканаты мен факультет арда
герлер кеңесі бірлесе ұйымдастыруымен 
Жеңістің 80 жылдығы аясында «Даңқты 
ерліктеріңіз бен ерен еңбектеріңіз – ұрпақ 
жадында мәңгілік!» атты мерекелік іс-
шара өтіп, бұғантыл еңбеккерлері мен 
еңбек ардагерлері, қоғамдық ұйым өкілдері 
мен оқытушы-ұстаздар және студент 
жастар қатысты. Аталмыш шара,ҚР-
ның Әнұранының асқақ әуенімен және 
майдан даласында ерлікпен қаза тапқан 
жауынгерлерді бір минут үнсіздікпен еске 
алуменен басталды. Салтанатты іс-шараны 
ашқан факультет деканы, профессор 
К.Д.Каймулдинова – қатысушыларды Ұлы 
Жеңістің 80 жылдығымен құттықтау 
барысында:  салихалы тарихы терең біздің 

музыкалық қойылымдары болды. Атап айтсақ: «География-
тарих» мамандығы студенттерінің «Мәңгілік ұмытылмас 
ерлік» атты сахналық көрінісі мен осы топтың қыздарының 
орындауындағы «Катюша» биі және т.б.

Мерекелік іс-шараға арнайы шақырылған: тыл ардагері – 
профессор К.С.Сағатов, еңбек ардагерлері – Т.Қ.Хамзина, 
К.Д.Дөненбаева, Ж.Б.Шілдебаев және соғыс ардагерлері мен 
тыл еңбеккерлерінің ұрпақтарына (Жазылбек Л.И, Бектенов 
Н.Ә., Абилмажинова С.Ә., Омаров Қ.М. және т.б.) сөз 
беріліп, олар тылдағы өздері мен әкелерінің өміржолдарына 
тоқталды. Бұл шарағақатысқан университетіміздің 
ақсақалдар алқасының төрағасы – Б.А.Альмухамбетов 
жәнеАбай атындағы ҚазҰПУ түлектері қауымдастығының 
жетекшісі – Б.Б.Нұрбатыров құттықтау сөз сөйлеп, батыр 
бабаларымыздың ерлігі мен тылдағы қажырлы еңбектерінің 
маңызын атап өтті. Салтанатты жиын соңында,факультет 
ардагерлер кеңесінің төрағасы Т.О.Увалиев өз сөзінде–
тыл еңбеккерлеріне жәнеардагерлердіңұрпақтарынаалғыс 
айтып, оларға естелік сыйлықтар табыс етті. Сондай-
ақфакультеттің ұстаздары мен білімгерлеріне аталмыш 
іс-шараға белсенді қатысқандары үшін өз ризашылығын 
білдіре отырып, алдағы уақытта да факультет ұжымындағы 
осындай тағылымды іс-шараларда кездесе беруге ниетті 
екенін жеткізді.

Алиасқаров Д.Т.,
Абай атындағы ҚазҰПУ-нің «География және 

экология» кафедрасының меңгерушісі, PhD

Жазғы мектеп – 2025: 

КРЕАТИВТІ  ИНДУСТРИЯЛАР  ЖӘНЕ  КӨРКЕМ  БІЛІМ  ДӘРІСІ

Дәрісте қазіргі заманғы өнерді оқытудағы 
жаңа тәсілдер, атап айтқанда, Design Thinking 
әдістемесі арқылы сыни ойлау, шығармашылық 
қабілет және пәнаралық ынтымақтастықты дамыту 
жолдары талқыланды. Сонымен қатар креативті 
индустриялардың білім беру жүйесін жаңғыртудағы 
рөлі мен дәстүрлі және цифрлық өнер тәжірибелерін 
интеграциялау мәселелері қаралды.

 Аталған дәрістің мазмұны ИРН AP25796905 - 
«Design Thinking тәсілін қолдану арқылы көркем 
білімдегі қазақ мифологиясы мен гравюрасын моди­
фикациялау» ғылыми жобасын жүзеге асырумен 

 Алматы – QS Best Student Cities 2026  Алматы – QS Best Student Cities 2026 
рейтингінде ТОП-100 қатарына ендірейтингінде ТОП-100 қатарына енді

Форумға ҚР ЖОО Мансап орталықтарының басшылары 
мен қызметкерлері, «Атамекен» ҰКП ШҚО филиалы, 
«Серпінді қолдау» өңірлік офисінің өкілдері қатысты.

Форумның мақсаты - мемлекеттік білім беру тапсырысы 
(соның ішінде «Серпін» жобасы) бойынша оқыған 
түлектердің грантты міндетті өтеу мәселелеріне тиімді 
тәсілдер мен шешімдерді әзірлеу; заңнаманы іске асырудың 
тәжірибелік тетіктерін талқылау, жоғары оқу орындарының 
(әсіресе педагогикалық бағыттағы) тәжірибе алмасуын 
қамтамасыз ету, сондай-ақ жас мамандарды қолдау және 
жұмысқа орналастыру саласындағы ынтымақтастықты 
нығайту.

 Іс-шара барысында Абай атындағы ҚазҰПУ Мансап 
орталығының жетекшісі Рақымберді Жетібай «Университет 
пен жұмыс беруші: ортақ мақсат - тұрақты жұмыспен қамту 
және білікті маман даярлау» атты баяндама оқыды.

 2024-2025 оқу жылының қорытынды нәтижесі бойынша 
ҚР Ғылым және жоғары білім министрлігі, «Қаржы 
орталығы» АҚ Абай атындағы Қазақ ұлттық педагогикалық 
университетінің Мансап орталығы республика бойынша 
«Ең үздік орталық» деп танылды. 

Мұса ЖАЛҒАСҚАЛИ.

Абай атындағы ҚазҰПУ-нің «Жаратылыстану-география»  
факультетіндеҰлы жеңістің 80 жылдығы аталып өтті

оқу орнымыз үшін бұл айтулы күнді жастардың 
санасына сіңдіріп, отансүйгіштікке баулуға, батыр 
бабалар жолын ұмытпауға тәрбиелеуіміз керек 
деп, осы орайда біздің жерімізде бейбітшілікті 
бағалаудың, достық пен тыныштықты 
сақтаудың маңыздылығын еске салды.

Жеңістің 80 жылдығына арналған мерекелік жиын, 
факультеттің 2-ші курс студенттерінің арнайы дайындаған 
мәдени бағдарламасымен жалғасын тапты. Олар 
«Ешкім де, ешқашан да ұмытылмақ емес!» бейнеролигін 
дайындап, осы орайда факультетте ұстаздық қызмет 
атқарған жәнеоның түлектері арасынан шыққан 
майдангерлер мен тыл еңбеккерлері жайлы олардың 
аты-жөндері жазылып және суреттерімен безендірілген 
төрт фотостендтен тұратын ақпараттық бұрышәзірледі. 
Және де университетіміздің архивінен алынған тың 
деректерді пайдаланып даярланған фотоальбомда, 
олар жайлы мәліметтерберілген. Сонымен қатар іс-
шара кезіндебатыр тұлғаларымыз, «География» 
мамандығының түлектері: «Кеңестер Одағының 
батыры» – Қанаш Қамзин мен «Халық Қаһарманы» – 
Мөрдін Таипов, тыл ардагері – академик Ә.С.Бейсенова 
және соғыс жылдары Алматыға эвакуацияланған, 
оқу орнымыздың «Экономикалық география және 
географияны оқыту әдістемесі» кафедрасының 
меңгерушісі болған – академик Н.Н.Баранский туралы 
қысқаша баяндама жасалды.Әсіресе көрермен қауымға 
ерекше әсер сыйлаған, ол өнерлі білімгерлеріміздің 


